ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԱՊՐԻԼԻ 13-Ի N 532-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

      	1․ Անհրաժեշտությունը: 
	«Հայաստանի Հանրապետության կառավարության 2023 թվականի ապրիլի 13-ի N 532-Լ որոշման մեջ փոփոխություններ  և լրացումներ կատարելու մասին»  ՀՀ կառավարության որոշման նախագծի ընդունումը պայմանավորված է ծրագրի շրջանակներում շահառուների ներգրավման գործընթացի վերանայման, փաստաթղթերի ներկայացման և ընդունման ընթացակարգերի պարզեցման, ինչպես նաև Ծրագրի իրականացման ընթացքում ի հայտ եկած տեխնիկական և վարչարարական խնդիրների լուծման համար սահմանված ժամկետների երկարաձգման անհրաժեշտությամբ։ Առաջարկվող փոփոխությունները միտված են ծրագրի արդյունավետ իրագործման ապահովմանը և նախապես հետաքրքրված տնտեսավարողների ներգրավվածության վերականգնմանը։

	2․ Ընթացիկ իրավիճակը և խնդիրները: 	
Հայաստանի Հանրապետության կառավարություն 2023 թվականի ապրիլի 13-ի N 532-Լ որոշմամբ հաստատվել է «Հայաստանի Հանրապետությունում արդյունաբերական խեցգետնաբուծության զարգացման 2024-2026 թվականների ծրագիրը»։ Ծրագորվ նախատեսված էր Հայաստանի Հանրապետությունում  կառուցել 18 խեցգետնաբուծարան, սակայն Ծրագրի հաստատումից հետո մի շարք տնտեսավարողներ հետաքրքրություն են ցուցաբերել ոլորտի նկատմամբ, որոնցից 6-ը հայտ են ներկայացրել ՀՀ Էկոնոմիկայի նախարարություն՝ Ծրագրից օգտվելու նպատակով։ Ծրագրի պահանջներին համապատասխան՝ հայտատուները պարտավոր էին ներկայացնել անհրաժեշտ փաստաթղթերի ամբողջական փաթեթ։ Թեև շահառուների կողմից մեկնարկել էին ծրագրով նախատեսված մի շարք գործընթացներ, ներկայացված փաստաթղթերի փաթեթներում բացակայում էին հողի նպատակային նշանակության փոփոխության, շինարարական թույլտվության և ջրօգտագործման թույլտվության վերաբերյալ փաստաթղթերը։ Նշված փաստաթղթերը չեն ներկայացվել նաև լրացուցիչ ժամանակ տրամադրելուց հետո, ինչի արդյունքում բոլոր հայտատուները չեն հանդիսացել շահառու։ Վերոհիշյալ փաստաթղթերի չներկայացնելու պատճառը պայմանավորված է դրանց ստացման համար անհրաժեշտ երկարատև և բազմափուլ վարչարարական ընթացակարգերով։ Խնդրի լուծման նպատակով  ՀՀ Էկոնոմիկայի նախարարությունը համապատասխան գերատեսչությունների ներկայացուցիչների հետ կազմակերպել է քննարկումներ, որի արդյունքում մշակվել են ընթացակարգերի պարզեցման և ժամանակի կրճատման մեխանիզմներ։ Այդ մասին տեղեկացվել  են արդեն իսկ դիմում հայտեր ներկայացրած տնտեսավարողներին։ Արդյունքում այս հանգամանքը արդեն իսկ նպաստել է Ծրագրին հայտ ներկայացված տնտեսավարողներին դյուրինացված ընթացակարգով շինարարական թույլտվություն ստանալու հանգամանքին։	
	Նախագծով նախատեսվում է Ծրագիրը շարունակել մինչև 2029 թվականի դեկտեմբերի 30-ը։
	Միաժամանակ գործող ծրագրով հայտերի ընդունման վերջնաժամկետ սահմանվել է 2025 թվականի նոյեմբերի 1-ը, ինչը գործնականում անհնար է դարձնում նոր հայտերի ընդունման հնարավորությունը՝ հաշվի առնելով նախապատրաստական փուլերի տևողությունը։ Հետևաբար անհրաժեշտություն է առաջացել վերանայել վերջնաժամկետները և սահմանել նոր՝ իրատեսական ժամկետ, որը հնարավորություն կտա տնտեսավարողներին ավարտել նախապատրաստական գործընթացները և ներկայացնել ամբողջական փաթեթներ։ Այդ իսկ պատճառով նախագծում փաստաթղթերի ընդունման վերջնաժամկետ նախատեսվում է սահմանել որոշումն ուժի մեջ մտնելու հետո մինչև 2028 թվականի դեկտեմբերի 1-ը։
	3․ Տվյալ բնագավառում իրականացվող քաղաքականությունը: 
Նախագծի երարաձգման ընդունումը կնպաստի ջրախնայողության համակարգի միջոցով հանրապետության ջրային ռեսուրսների արդյունավետ օգտագործման պայմաններում բարձրարժեք սննդամթերքի արտադրության, ինչպես նաև տեղական արտադրանքի արտադրության կազմակերպմանը, արտահանման ներուժ ունեցող արտադրության ձևավորմանը, ակվակուլտուրայի ոլորտում տեխնոլոգիական արդիականացմանը։ Այս համատեքստում ծրագրի շարունակականության ապահովումը ռազմավարական նշանակություն ունի ոչ միայն առանձին տնտեսավարողների, այլև ամբողջ ոլորտի զարգացման համար։
	4․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների «Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների»  ռազմավարության` «բարելավել պարենային անվտանգությունը և սնուցումը» առաջնահերթությունում կարևորվում է սննդամթերքի տեղական արտադրության ծավալների ավելացումը, «Գյուղատնտեսության ոլորտի գերակայություններն բաժնի» 13 կետի 2-րդ ենթակետով արտահանման դիվերսիֆիկացումը, ինչպես նաև 3-րդ ենթակետի՝ պետական աջակցության ներդրումային ու դրամաշնորհային ծրագրերի միջոցով ներմուծման փոխարինում ենթակետերը։ Այն համադրելի է երկարաժամկետ զարգացման նպատակների հետ, ներառյալ՝
· բարձր արտադրողականության խթանումը,
· մրցունակ արտադրանքի ստեղծումը,
· տարածաշրջանային համաչափ զարգացման ապահովումը,
· կայուն և նորարարական գյուղատնտեսության ձևավորումը։
	5․ Կարգավորման նպատակը և բնույթը: 
Կարգավորման նպատակն է ներդրումային ծախսերի մասնակի փոխհատուցման միջոցով նպաստել հանրապետությունում արդյունաբերական խեցգետնաբուծության ժամանակակից տեխնոլոգիաների ներդրմանը, տեղական արտադրության խթանմանը, հանրապետությունում հավելյալ արժեքի ստեղծմանը։ 
Նախագծով առաջարկվում է՝
· երկարաձգել ծրագրի իրականացման ժամկետը,
· սահմանել փաստաթղթերի ընդունման նոր վերջնաժամկետ՝ որոշումն ուժի մեջ մտնելուց հետո մինչև 2028 թվականի դեկտեմբերի 1-ը,
· ապահովել մինչև 18 ժամանակակից խեցգետնաբուծական համալիրների (10 փոքր, 5 միջին և 3 խոշոր) ստեղծում,
· տնտեսավարողներին տրամադրել ներդրումների մինչև 50 տոկոսի չափով փոխհատուցում։
Կարգավորումն ունի խթանող և զարգացման բնույթ և ուղղված է ներդրումային միջավայրի բարելավմանը։
	6․  Նախագծի մշակման գործընթացում ներգրավված ինստիտուտները և անձինք: 
	Նախագիծը մշակվել է ՀՀ էկոնոմիկայի նախարարության կողմից: 
     	7․ Ակնկալվող արդյունքը: 
         Նախագծի ընդունումը կնպաստի Հայաստանի Հանրապետությունում ներդնել արդյունաբերական եղանակով խեցգետինների բուծման և աճեցման տեխնոլոգիան՝ ձևավորելով խեցգետնաբուծական համալիրների ընդարձակ ցանց և վերականգնել խեցգետնի արտահանման գործընթացը։ Ծրագիրը կնպաստի արտադրական ենթակառուցվածքների զարգացմանը, նոր աշխատատեղերի ստեղծմանը, տնտեսավարողների եկամուտների ավելացմանը։ Այն թույլ կտա լուծել նաև կարևոր բնապահպանական խնդիր՝ պահպանել խեցգետնի բնական պաշարները, ինչը թույլ կտա ժամանակի ընթացքում վերականգնել խեցգետնի երբեմնի հարուստ պոպուլյացիան։
8․ Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	ՀՀ կառավարության որոշման նախագծի ընդունման դեպքում անհրաժեշտ ֆինանսական միջոցների ծավալը 2026-2027 թվականների համար կազմում է 358 745 հազար դրամ։ Ըստ տնտեսավարողների կողմից ներկայացված հայտերի և իրականացված վերլուծությունների պարզ է դարձել, որ 2026 թվականին նախատեսվում է կառուցել 2 միջին  չափերի խեցգետնաբուծական համալիր, որի փոխհատուցման գումարը կազմելու է 129 900 հազար, 2027 թվականին նախատեսվում է կառուցել 2 փոքր 1 միջին և 1 խոշոր չափերի խեցգետնաբուծական համալիր, 2028 և 2029 թվականներին համապատասխանաբար 4 փոքր, 1 միջին և 1 խոշոր խեցգետնաբուծական համալիներ։	Նախագծի ընդունման դեպքում պետական աջակցությունն իրականացվելու է ծախսերի մասնակի փոխհատուցման եղանակով` փոխհատուցելով ներդրումների համար կատարված ծախսերի 50%-ը, բայց ոչ ավելի, քան ներկայացված յուրաքանչյուր ծախսային հոդվածի համար սահմանված արժեքի 50%։ 
Հարկ է նշել նաև, որ նախկին ծրագրով նախատեսված ամբողջ գումարը չի օգտագործվել, թեև դրա գերակշիռ մասն ուղղվել է այլ ծրագրերի իրականացման նպատակով, այնուամենայնիվ, նախկին ծրագրով նախատեսված գումարներից 2026 թվականի համար դեռևս առկա է 96,422 500 հազար դրամ անձեռնամխելի գումար, իսկ պահանջվող (33 457 500  հազար դրամ)  ֆինանսական պարտավորությունները կիրականացվեն Հայաստանի Հանրապետության էկոնոմիկայի նախարարության կողմից իրականացվող ՀՀ կառավարության 2022 թվականի մարտի 3-ի N 276-Լ որոշմամբ հաստատված «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի»  ֆինանսական միջոցների վերաբաշխման արդյունքում։
[bookmark: _GoBack]Հարկ է նշել, որ 2027 թվականի համար պլանավորված՝ 228 845 հազար դրամը 2027-2029 թթ․ միջնաժամկետ ծախսերի ծրագրի (ներառյալ ՀՀ 2027 թվականի պետական բյուջեի) հայտերում ըստ ձևաչափի լրացված է, իսկ 2028-2029 թվականներին կառուցվող խեցգետնաբուծարանների համար պլանավորված գումարը կներառվի 2028-2030 թթ․ միջնաժամկետ ծախսերի ծրագրի (ներառյալ ՀՀ 2028 թվականի պետական բյուջեի) հայտերում։
9․ Այլ տեղեկություններ: 
Այլ տեղեկություններ չկան։
